
KHA VHA VHE NA VHUPFHIWA 
 

Muhanga wa Masheleni wo Vusuludzwaho na Makumedzwa a 
Mbuelo zwa 2026 (Tshitatamende tsha Mbekanyamaitele ya 

Mugaganyagwama wa Vhukati ha Ṅwaha) [MTBPS]. 
 

 

Khumbelo ya Makumedzwa na Mahumbulwa nga 
Tshitshavha 

 
 
Komiti ya Tshoṱhe ya Masheleni na Komiti ya NCOP ya Masheleni dzi 
ramba vhathu vha kwameaho na zwigwada zwi re na dzangalelo u 
rumela makumedzwa o tou ṅwaliwaho nga ha Muhanga wa 
Masheleni wo Vusuludzwaho na Makumedzwa a Mbuelo zwa 2026 
zwine zwa ḓo ṋetshedzwa nga ḽa 21 Tshimedzi 2026 na MTBPS.  
 
Minista wa Gwama (Minista) vha ḓo swikisa Tshitatamende tsha 
Mbekanyamaitele ya Mugaganyagwama wa Vhukati ha Ṅwaha tsha 
2026 (MTBPS) Phalamenndeni nga ḽa 21 Tshimedzi 2026 u ya nga 
khethekanyo ya 28 ya Mulayo wa Ndangulo ya Masheleni a 
Tshitshavha wa 1 wa 1999 (PFMA). Hezwi zwi ṱoḓa uri Minista vha 
ṋetshedze mianganyelo ya mugaganyagwama wa miṅwaha minzhi 
ya mbuelo, tshumiso ya masheleni na mianganyelo ya ndeme ya 
ikonomi khulwane ṅwaha nga ṅwaha. Minista vha ḓo dovha vha 
khunyeledza mushumo wavho nga fhasi ha khethekanyo ya 6(1) ya 
Mulayo wa Matshimbidzele a Khwiniso ya Milayotibe ya Tshelede na 
Mafhungo a Elanaho wa 9 wa 2009 une wa ṱoḓa Minista vha tshi 
rumela MTBPS Phalamenndeni. 
 
Vhupfhiwa nga vhathu vhu ḓo tshimbidzwa nga kha vidio nga 
Ḽavhuraru ḽa 28 Tshimedzi 2026.  
 
 
Makumedzwa o tou ṅwaliwaho, khathihi na tsumbedziso ya lutamo 
lwavho lwa u ṱoḓa u ṋetshedza makumedzwa nga u tou amba zwi 
fanela u ṱanganedzwa hu sa athu fhira awara ya 12:00 nga 
Musumbuluwo wa ḽa 26 Tshimedzi 2026. 
 
Makumedzwa a fanela u livhiswa kha Vhaṅwaleli vha Komiti, Vho 
Allen Wicomb (Komiti ya Tshoṱhe ya Masheleni), Vho Lwazikazi 



Ntinzi (Komiti ya Tshoṱhe ya Masheleni) na Vho Nkululeko Mangweni 
(Komiti ya NCOP ya Masheleni), 3rd Floor, 90 Plein Street, Cape 
Town, 8000 kana awicomb@parliament.gov.za / 
lntinzi@parliament.gov.za na nmangweni@parliament.gov.za. Sele 
071 363 2349/ 061 438 9448 kana nga fekisi: (021) 403-3942. 
 
  
Khophi dza MTBPS tsha 2026 dzi ḓo wanala nga ḽa 21 Tshimedzi 
2026 kha webusaithi ya Vhufaragwama ha Lushaka kha 
www.treasury.gov.za. 
 
Yo bviswa nga Muhulisei Vho MJ Maswanganyi, MP, 
Mudzulatshidulo: Komiti ya Tshoṱhe ya Masheleni (Buthano ḽa 
Lushaka) na Muhulisei  Vho  S Ndhlovu, MP, Mudzulatshidulo: Komiti 
ya NCOP ya Masheleni (Khoro ya Lushaka ya Mavundu).  

